КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"2004 во вылö оланiнысь да коммунальнöй услугаясысь мынтысян 

федеральнöй стандартъяс йылысь" Россия Федерацияса 

Правительстволöн 2003 во август 25 лунся 522 №-а шуöмö

вежсьöмъяс пыртöм кузя  Россия Федерацияса Правительство дорö Коми Республикаса Государственнöй Сöветлöн шыöдчöм йылысь

Коми Республикаса Государственнöй Сöвет шуис:

1. Примитны "2004 во вылö оланiнысь да коммунальнöй услугаясысь мынтысян федеральнöй стандартъяс йылысь" Россия Федерацияса Правительстволöн 2003 во август 25 лунся 522 №-а шуöмö вежсьöмъяс пыртöм кузя  Россия Федерацияса Правительство дорö Коми Республикаса Государственнöй Сöветлысь шыöдчöм.

2. Мöдöдны тайö Шыöдчöмсö Россия Федерацияса Правительствоö.

3. Шыöдчыны Рытыв-Войвыв Парламентскöй Ассоциацияö пырысь Россия Федерацияса субъектъяслöн государственнöй власьтса законодательнöй (бöрйöм) органъяс дорö корöмöн ошкыны тайö Шыöдчöмсö.

4. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                  И.Е. Кулаков

Сыктывкар

2003 вося декабр 18 лун

III-2/93 №
Примитöма

Коми Республикаса

Государственнöй Сöветöн

2003 вося декабр 18 лунö
"2004 во вылö оланiнысь да коммунальнöй услугаясысь мынтысян 

федеральнöй стандартъяс йылысь" Россия Федерацияса 

Правительстволöн 2003 во август 25 лунся 522 №-а шуöмö

вежсьöмъяс пыртöм кузя  Россия Федерацияса Правительство дорö Коми Республикаса Государственнöй Сöветлöн 

шыöдчöм 

2003 во заводитчытöдз Коми Республикаын вöдитчисны оланiн фондöс шоныдöн да шоныд ваöн могмöдан услугаясысь мынтысьöмын йöзкöд öти нога тариф серти рöштшöт системаöн.

"Россия Федерацияын би да шоныд энергия вылö тарифöн государственнöя веськöдлöм йылысь" Федеральнöй оланпаслöн 2 статьяö вежсьöмъяс да содтöдъяс пыртöм йылысь" 2003 во январ 10 лунся 6-ФЗ №-а Федеральнöй оланпас примитöм бöрын оланiн фонд биöн да шоныд ваöн могмöдöм кузя услугаяс вылö йöзлы тарифъяс мöдiсны вынсьöдавны биöн могмöдан быд организацияын.

Коммунальнöй инфраструктураын торъялöмъяс, производстволöн технологическöй аслыспöлöслунъяс, ломтас ваялöмын транспорт схемаясын да мукöд торъялöмъяс вöсна Коми Республикаса муниципальнöй юкöнъясын йöзлы лöсьöдöм тарифъяс тöдчымöн торъялöны. Быд услуга сетысьлöн 1 Гкал донлöн ыдждаыс лоö 300-сянь 1200 шайтöдз. Медся дона шоныд энергиялöн доныс артмис республикаса сиктса районъясын.

Та понда 2003 воын 9 тöлысся кывкöртöдъяс серти субсидия босьтысь семьяяслöн лыд содiс 13 прöчент вылö да лоис 45 204 семья, либö став лыдысь 13 прöчент. Сиктса районын субсидия вылö шыöдчысь семья лыд содiс 25-30 прöчентöдз муниципальнöй оланiн фондын олысь семья лыд серти. Урчитöм субсидиялöн шöр ыдждаыс 2002 вося сэтшöм жö кадколаст серти содiс 1,5 пöв да артмис 533,4 шайт.

Пасйöм юöръяс висьталöны семьяса öтувъя чöжöсын оланiнысь да коммунальнöй услугаясысь мынтысьöм вылö 2003 воын рöскодлöн юкöн ёнакодь ыдждöм йылысь, торъя нин республикаса сиктса районъясын, кöнi йöзлöн чöжöс тшупöдыс тöдчымöн улынджык карса йöзлöн чöжöс тшупöд серти.

Öтиладорсянь кö лоö примитöма решение оланiн да коммунальнöй услугаяс мынтöм вылö гражданалöн ас рöскодысь медыджыд пай индысь региональнöй стандарт федеральнöй стандартысь ичöтджыкöс, та вöсна чинас федеральнöй бюджетысь Россия Федерацияса субъектъяслы дотацияыс, медым мынтыны гражданалы оланiн да коммунальнöй услугаяс вылö субсидия.

Ылi Войвыв районъясын да накöд öткодялöм местаясын республикалöн климатлысь аслыспöлöслунсö, шонтан сезонлысь дыр нюжалан кадсö тöд вылын кутöмöн Коми Республикаса Государственнöй Сöвет шыöдчö корöмöн пыртны "2004 во вылö оланiн да коммунальнöй услугаяс мынтöм вылö федеральнöй стандартъяс йылысь" Россия Федерацияса Правительстволöн 2003 во август 25 лунся шуöмö вежсьöм гражданалöн ас рöскодысь оланiнысь да коммунальнöй услугаясысь медыджыд мынтысян стандартсö 22-сянь 15 прöчентöдз чинтöм кузя.

исп. Исакова

3 361 пас 

